

He ngohe aromatawai ā-roto Pūtaiao 2.4B v1 mō te Paerewa Paetae 91769
TĀ TE KAIAKO WHĀRANGI

Ngohe Aromatawai: Te kāpehu whetū
Paerewa Paetae Pūtaiao 91769: Te whakahāngai huatau tātai arorangi ki tētahi whetū whakahirahira ki te Māori 
Aronga: Pūtaiao 2.4B v1
Whiwhinga: 4

Te Horopaki 
Hei te ngohe nei ka whakarite koe i te whakaaturanga hei whakamārama i te kāpehu whetū ka whakamahia e ngā tohunga whakatere waka.  
Ka rangahau koe i te kāpehu whetū me te mātauranga e pupuru ai hei tohu i te ara moana e whāia ai e ngā tohunga whakatere waka.  
Ka aromatawaingia tāu kōrero mō ngā pānga o te whakamahinga a ngā tohunga whakatere waka i te kāpehu whetū me ngā huatau tātai arorangi.

Hei Mahi
Ka tūhura koe i te kāpehu whetū o ngā tohunga whakatere waka.
Ka tirotiro koe ki te taketaketanga o te kāpehu whetu me tōna whakamahinga hei tohu i te ara moana. Ka rangahau hoki koe i ngā huatau tātai arorangi e hāngai ana.
Tirohia ngā rauemi pēnei:
https://www.maoriastronomy.co.nz
https://teara.govt.nz/mi/diagram/2220/tatai-arorangi
https://www.sciencelearn.org.nz/videos/563-tatai-arorangi
https://teara.govt.nz/mi/te-whakatere-waka/page-2
https://natlib.govt.nz/schools/topics/5ad94de2fb002c6f39badbe0/pacific-navigation
www.unesco.org/new/en/apia/natural-sciences/local-indigenous-knowledge-systems/
Tātarihia ngā raraunga o ngā mahi tūhura.
Kōtuituihia aua kōrero kia takoto mai hei whakaaturanga. 
Whakarārangihia ngā puna kōrero i torona rā e koe. Whakamihia hoki te hunga i whakauru atu.
Kei wareware, me whakariterite e koutou ko te kaiako te roanga o te wā e tutuki ai ngā mahi katoa.

	Ka whakahāngai i ngā huatau tātai arorangi ki tētahi whetū whakahirahira ki te Māori, arā:
· ka whakaahua i ngā mahi a te Māori e pā ana ki taua whetū
· ka tautohu i ngā huatau tātai arorangi e whai pānga ana.

Hei tauira:
Kua tautohu, kua whakaahua i ētahi o ngā huatau tātai arorangi e hāngai ana ki te kāpehu whetū. 
Kua tautohu, kua whakaahua i ngā tikanga Māori i hira ai te whetū.
	Ka whakataurite i ngā huatau tātai arorangi ki ngā mahi a te Māori.

Hei tauira:
Kua whakamārama i ētahi o ngā huatau tātai arorangi e hāngai ana ki te kāpehu whetū.
Kua whakamārama i ngā tikanga Māori i hira ai te whetū.
	Ka kōrero mō ngā pānga o ngā mahi a te Māori me ngā huatau tātai arorangi.

Hei tauira:
Kua kōrero i ētahi o ngā huatau tātai arorangi e hāngai ana ki te kāpehu whetu. 
Kua kōrero i ngā tikanga Māori i hira ai te whetū.








